
No tempo da stia primeira viaxe a
Galicia Catala-Roca, de 34 anos,
xa era un fotégrafo importante,
varias veces premiado, artista de
galeria, con estupendos fotolibros
editados. Coa rolleiflex de medio
formato e de a cabalo dunha
vespa chega a Galicia en 1956 e,
na vespa primeiro e nun seat 600
despois, inicia unha viaxe que
durante vinte anos o levaria por
vinte e oito vilas de todo o pais.
No Ano Santo Compostelano
1965 o turismo destapouse
como un potente motor de
mercado e de transformacion
social. Chegaron nese ano 387
peregrinacions organizadas
que se aloxaron no Burgo das
Nacions, unha pequena proeza
arquitectonica, hostal efémero
para peregrinos formado
por 47 pavillons modulares
prefabricados, proxecto de Rafael
de la Hoz, Gonzalez-Garra e
Cano Lasso. Durante os catro
meses que funcionou hospedou
150.000 persoas.

Un proxecto

de Anxo Rabuial,
coa colaboracion
de Agarledo

A achega da fotografia neste
contexto de transformacion
econdmica e social non foi
abondo valorada, nin estudadas
as maneiras en como fosilizan,
ou mudan e se actualizan, os
topicos e tradicions iconograficas
e a imaxe da cidade, moi
determinada na sua formacion
pola literatura e as fotografias do
1900. Pola fotografia proxectouse
unha imaxe diferente, e desde
unha perspectiva turistica.

Esta exposicidon recupera a crénica fotografica
das sete campanas que Francesc Catala-Roca
realizou en Galicia entre 1956 e 1976, nas

que retratou luminosamente e con humor

a vida cotia das persoas, o traballo, a festa,

o Ano Santo de 1965 e a contempordnea
irrupcion do turismo.

Dende o album de Andrés
Cisneros de 1856, a fotografia
configurou para Compostela
e para Galicia enteira un
repertorio iconografico
caracteristico, que induciu
durante décadas determinadas
maneiras de encararmonos.

Os fotografos anteriores 4 camara
automatica ofrecian unha imaxe
lavada de todo o que puidese
significar movemento, transicion
ou cambio.

No tempo cotian e profano
do traballo, da festa e do nacente
turismo, atopou Catala-Roca
a ocasion de ver Galicia. Lonxe
do efectismo e da manipulacion,
os seus dous UInicos recursos
foron o encadramento e a
obturacion, tentando que
cada foto fose unha descricioén

. . elocuente de si mesma.
«Amais do caminode

Santiago, de Galiciarecordo
dous vales separados por
unha montana. Unha vez

no ano faciase unha romaria
no alto que permitia aos
habitantes dos dous vales
reencontrarse»

O espazo asi fotografado moviase
nun tempo lento, historico,
de séculos, raramente se vian
persoas habitando eses espazos.
Procurabase unha imaxe fora
do tempo diario, que retratase o
inmutable, paisaxes pintorescas,
importantes monumentos
quedos e frontais, testemufias
centenarias do paso efémero e
insignificante da vida popular.
Catala-Roca mudounos
o tempo. Introduciu a imaxe
fotografica de Galicia no
dinamico mundo moderno no
que o escenario esta cheo de
figuras que se moven, que raan
as ruas, mandando ao faiado
0 Imaxinario reaccionario,
cursi e triston que ata enton
vina facéndose.

Fotografias sorprendentes
para 0s nosos prexuizos
contemporaneos, perplexos
diante das imaxes dun mundo
que volve —ou que nace—
da ben humorada percepcion
da vida diaria de Catala-Roca.
Nunha época pésima, de
ditadura, fraude, e represion,
Catala-Roca retratou a dignidade
dun pobo que se esforzaba por
vivir. E é que a Galicia que el
fotografou, malia todo, pagaba
a pena, inzada como estaba
de xente e de humanidade.



